
 
 

 

 

Y CYNGOR  
 

COFNODION Y CYFARFOD A GYNHALIWYD TRWY MICROSOFT TEAMS 
DDYDD MAWRTH 19 IONAWR 2021 AM 5.00PM 

 
  

YN BRESENNOL:  
 

Y Cynghorydd C. Andrews – Maer 
Y Cynghorydd J. Gale – Dirprwy Faer 

 
Y Cynghorwyr: 

 
  M. Adams, Mrs E. M. Aldworth, A. P. Angel, P. J. Bevan, C. Bezzina, L. J. Binding, A. Collis, 

S. Cook, D. Cushing, C. Cuss, W. David, D. T. Davies, M. Davies, K. Dawson, K. Etheridge, 
M. Evans, A. Farina-Childs, Mrs C. Forehead, J. E. Fussell, A. Gair, N. George, C. Gordon,  
R. W. Gough, L. Harding, D. Havard, A. G. Higgs, A. Hussey, V. James, L. Jeremiah,  
G. Johnston, Mrs B. A. Jones, S. Kent, G. Kirby, Mrs A. Leonard, Ms P. Leonard, C. P. Mann, 
P. Marsden, B. Miles, S. Morgan, B. Owen, Mrs T. Parry, Mrs L. Phipps, D. V. Poole,  
D. W. R. Preece, Mrs D. Price, J. Pritchard, J. Ridgewell, R. Saralis, Mrs M. E. Sargent,  
J. Simmonds, S. Skivens, Mrs E. Stenner, J. Taylor, C. Thomas, A. Whitcombe, R. Whiting,  
L. G. Whittle, W. Williams, B. Zaplatynski  

 
 

Ynghyd â: 
 

C. Harrhy (Prif Weithredwr), R. Tranter (Pennaeth Gwasanaethau Cyfreithiol a Swyddog 
Monitro), D. Street (Cyfarwyddwr Corfforaethol Gwasanaethau Cymdeithasol), M. S. Williams 
(Cyfarwyddwr Corfforaethol Cymunedau Dros Dro), S. Harris (Pennaeth Gwasanaethau Cyllid 
a Swyddog Adran 151), L. Lane (Pennaeth Gwasanaethau Democrataidd a Dirprwy Swyddog 
Monitro), R. Kyte (Pennaeth Cynllunio ac Adfywio), R. Thomas (Rheolwr Cynllunio), S. Pugh 
(Pennaeth Cyfathrebu), L. James (Prif Gynllunydd), D. Lucas (Arweinydd Tîm Datblygu 
Strategol), I. Mullis (Prif Gynllunydd) ac E. Sullivan (Uwch Swyddog Gwasanaethau Pwyllgor). 
 

 
ER COF 
 
Gyda thristwch, dywedodd y Maer fod y Cynghorydd John Roberts, ers cyfarfod diwethaf y 
Cyngor, wedi colli ei bartner, Menna, a bod Mrs J. Thomas, Cynorthwyydd Personol y 
Swyddfa Ddinesig, hefyd wedi colli ei gŵr, Wayne. Cynhaliodd y Cyngor funud o dawelwch yn 
arwydd o barch. 

 
 

TREFNIADAU PLEIDLEISIO, FFILMIO A GWE-DDARLLEDU 
 

Atgoffodd y Prif Weithredwr y rhai a oedd yn bresennol fod y cyfarfod yn cael ei ffilmio ond na 
fyddai'n cael ei ffrydio'n fyw. Fodd bynnag, nododd y byddai recordiad ar gael yn dilyn y 
cyfarfod ar wefan y Cyngor – Cliciwch yma i wylio. Dywedodd y byddai penderfyniadau'n cael 
eu gwneud trwy Microsoft Forms.  

 

https://youtu.be/mYkSchj3lEI


 
 

 

 
1. YMDDIHEURIADAU AM ABSENOLDEB 

 
Cafwyd ymddiheuriadau am absenoldeb gan y Cynghorwyr J. Bevan, N. Dix, C. Elsbury,  
E. Forehead, D. Hardacre, D. Harse, M. James, G. Oliver, J. Roberts, J. Scriven, G. Simmonds, 
T. Williams ac R. Edmunds (Cyfarwyddwr Corfforaethol – Addysg a Gwasanaethau 
Corfforaethol). 
 
 

2. CYHOEDDIADAU'R MAER  
 

Cyfeiriodd y Maer at ei hymweliadau diweddar a’i bod wedi mynd i ddigwyddiad i ddadorchuddio 
baner a oedd yn datgan Caerffili yn Dref Quidditch anrhydeddus; aeth dau ddisgybl Ysgol 
Gynradd gyda hi, a oedd yn gefnogwyr Harry Potter brwd. Dywedodd y Maer ei bod, ynghyd â'r 
Cynghorydd Shayne Cook, wedi cymryd rhan mewn fideo a oedd yn amlygu Apêl Ymgyrch Siôn 
Corn eleni, a diolchodd i bawb a gyfrannodd at wneud hyn yn gymaint o lwyddiant o dan 
amgylchiadau mor anodd. Yn olaf, llongyfarchodd y Maer G. Price o Markham ar ddod yn 
Bencampwr y Byd Dartiau. 

 

  
3.  DERBYN DEISEBAU O DAN REOL GWEITHDREFN 28(3) 
 
 Ni dderbyniwyd unrhyw ddeisebau. 
 
4.  CYFLWYNO GWOBRAU 
 

Hysbyswyd y Cyngor am wobr genedlaethol bwysig a enillwyd gan y Tîm Cyfathrebu yng 
Ngwobrau Rhagoriaeth ym maes Cyfathrebu'r Gwasanaeth Cyhoeddus yn ddiweddar. Enillodd 
y tîm y Wobr Aur fawreddog am eu gwaith aruthrol wrth hyrwyddo ac annog pobl i fanteisio ar 
ein gwasanaeth Prydau Ysgol am Ddim ers dechrau'r cyfyngiadau symud. 

 
 Llongyfarchodd y Cyngor Steve Pugh, Sarena Ford a'u cydweithwyr am y gamp neilltuol hon. 

 
 
5.  DATGANIADAU O FUDDIANT 
 
 Datganodd y Cynghorydd B. Miles fuddiant personol mewn perthynas ag Eitem Rhif 12 ar yr 

Agenda – Datganiad Technegol Rhanbarthol ar gyfer Gweithgor Agregau Rhanbarthol De 
Cymru (SWRAWP), Ail Adolygiad – gan fod aelod o'r teulu yn landlord i fusnes chwarel yn y 
rhanbarth. 

 
 
6. CYNGOR – 17 TACHWEDD 2020 
 
 Yn amodol ar welliant, sef bod y Cynghorydd J. E. Fussell wedi'i nodi’n bresennol yng 

nghofnodion y cyfarfod a gynhaliwyd ar 17 Tachwedd 2020, ond ei fod wedi anfon 
ymddiheuriad, cymeradwywyd y cofnodion yn gofnod cywir gan y mwyafrif a oedd yn bresennol. 

 
 PENDERFYNWYD cymeradwyo cofnodion y cyfarfod a gynhaliwyd ar 17 Tachwedd 

2020 yn gofnod cywir. 
 
7. CYNGOR ARBENNIG – 24 Tachwedd 2021 
 
  

 PENDERFYNWYD cymeradwyo cofnodion y cyfarfod arbennig a gynhaliwyd ar 24 
Tachwedd 2020 yn gofnod cywir. 

 



 
 

 

 
8. DERBYN AC ATEB CWESTIYNAU A DDERBYNNIR O DAN REOL GWEITHDREFN 10(5) 
 
 Cwestiwn i'r Aelod Cabinet dros Ddysgu a Chyflawniad, Y Cynghorydd R. Whiting gan y 

Cynghorydd K. Etheridge. 
 
 A ninnau bellach 10 mis i mewn i'r pandemig, pa mor hyderus ydych chi fod ein haddysg trwy 

wersi dysgu byw – ‘dysgu cyfunol’ ledled y Fwrdeistref Sirol yn cynnig cyfle cyfartal, 
cydraddoldeb, mynediad, ymgysylltiad a chymorth gan staff i bob ysgol a phob disgybl yng 
Nghaerffili sy’n cymryd rhan yn y broses?  

 
 Ymateb gan y Cynghorydd R. Whiting i'r Cynghorydd K. Etheridge. 
 

Mae'r pandemig hwn wedi bod yn her enfawr i'n hysgolion a hoffwn ddechrau trwy ddiolch i holl 
staff ein hysgolion ac i’n gweithwyr addysg proffesiynol am y gwaith anhygoel y maent wedi'i 
wneud wrth ymateb i'r pandemig, ac am eu hymrwymiad wrth adnabod a diwallu ystod amrywiol 
anghenion ein dysgwyr. 

 
Er y bu rhywfaint o hwyluso dysgu ar-lein byw lle y bo'n briodol, mae dysgu o ansawdd uchel 
yn dibynnu ar p’un a yw’r ddarpariaeth yn cyd-fynd ag anghenion amrywiol y plentyn neu'r 
person ifanc. Nid yw un ateb yn addas i bawb, ac mae'n bwysig bod ysgolion yn defnyddio ystod 
eang o dechnegau a dulliau, yn union fel y gwneir yn yr ystafell ddosbarth. 

 
Er mwyn ymateb i'r her hon, mae ysgolion wedi bod wrthi'n datblygu eu cynnig dysgu ac yn 
buddsoddi mewn dysgu a hyfforddiant proffesiynol priodol i athrawon, yn ogystal â'r adnoddau 
cywir, er mwyn sicrhau'r effaith fwyaf bosibl ar ddisgyblion. 

 
Cynhelir cyfarfodydd wythnosol rhwng Penaethiaid, yr Awdurdod Lleol a'r Gwasanaeth Cyflawni 
Addysg (GCA) i nodi meysydd cymorth o flaenoriaeth. Yn ogystal, sefydlwyd gweithgor i 
gefnogi'r gwaith o ddarparu a defnyddio technoleg wrth ddysgu o bell. 

 
Mae'r Awdurdod Lleol a'r GCA wedi gweithio gydag ysgolion i gefnogi'r datblygiad hwn trwy 
wneud sawl buddsoddiad allweddol. 

 
Er enghraifft: 

 

 Rydym wedi gosod WiFi sydd ar gael i'r cyhoedd ym mhob un o’n hysgolion; gwell cysylltiad 
â'r rhyngrwyd mewn ystafelloedd dosbarth ac uwchraddio cyflymder cysylltiad band eang er 
mwyn sicrhau y gellir cael gafael ar ddeunyddiau dysgu cyfunol a dysgu o bell ar y safle o dan 
oruchwyliaeth, fel sy'n digwydd ar hyn o bryd gyda phlant sy'n agored i niwed a phlant 
gweithwyr allweddol. 
 

 Y fenter 'Cadw'n Ddiogel, Dal ati i Ddysgu' i uwchraddio dyfeisiau i'w defnyddio gan ddysgwyr 
sydd wedi'u hallgáu'n ddigidol. Yn ogystal, darparu cannoedd o ddyfeisiau MiFi am ddim i'r 
rhai sydd heb fand eang yn y cartref. 
 
 

 Dosbarthu dros 1,300 o ddyfeisiau i ysgolion uwchradd yn yr Hydref i helpu disgyblion i 
fanteisio ar ddysgu ar-lein a chymryd rhan ynddi, a chaffael tua 7,700 o Chromebooks trwy'r 
rhaglen EdTech, sydd bellach ar gael i ysgolion er mwyn hybu mynediad. 
 

 Cyllid o £300 mil i ysgolion uwchradd fel y gallant brynu gwerslyfrau craidd a chanllawiau 
adolygu ar gyfer ein 4,000 o ddysgwyr CA4. 

 
Mae'r GCA wedi cyhoeddi canllaw manwl ar ddysgu cyfunol ar eu gwefan, sy'n nodi'r ystod 
eang o ddulliau a thechnegau y gall ysgolion eu defnyddio, ac maent yn rhannu enghreifftiau o 



 
 

 

arfer da. Maent hefyd wedi datblygu gwefan gymorth bwrpasol a phecyn cymorth dysgu cyfunol 
ar gyfer rhieni a gofalyddion.  

 
Ym mis Medi cynhaliwyd seminar ganddynt ar ddysgu cyfunol ar gyfer Aelodau'r Pwyllgor Craffu 
Addysg; gellid ail-ddangos hwn ar gyfer pob aelod etholedig pe bai hyn yn ddefnyddiol. 

 
Yn fyr, rwy'n hyderus bod y camau hyn sy'n cael eu cymryd gan ein hysgolion, y GCA a'n staff 
addysg arbenigol wedi annog parhad, cydraddoldeb a bod pethau’n gyfartal o ran y dysgu i'n 
disgyblion trwy'r cyfnod anodd hwn.  

 
 Wedi dweud hynny, os oes gan riant neu ofalydd bryder am y ddarpariaeth y mae ei blentyn 

yn ei chael, mae'n bwysig rhannu’r pryderon hyn a'u trafod yn y lle mwyaf priodol – yn yr ysgol 
dan sylw – yn y lle cyntaf.  
 

 
 Ystyriwyd yr adroddiadau canlynol. 
 
9. CYNLLUN GOSTYNGIADAU TRETH Y CYNGOR 2021-22 
 

Ystyriwyd yr adroddiad a oedd yn gofyn am gymeradwyaeth gan y Cyngor i barhau â Chynllun 
Gostyngiadau Treth y Cyngor ar gyfer blwyddyn ariannol 2021-22, ar yr un sail â'r cynllun a 
ddefnyddiwyd yn 2020-21, ynghyd â phob disgresiwn lleol y cytunwyd arnynt yn flaenorol. 
 
Nododd y Cyngor ei bod yn ofyniad ffurfiol i gymeradwyo Cynllun Gostyngiadau Treth y Cyngor 
bob blwyddyn. 
 
Ar ôl ei ystyried yn llawn, cynigiwyd ac eiliwyd, am y rhesymau a roddwyd yn adroddiad y 
Swyddogion, y dylid cymeradwyo'r argymhellion ynddo. Cytunwyd ar hyn yn unfrydol trwy 
Microsoft Forms a thrwy gadarnhau ar lafar. 
 

PENDERFYNWYD parhau â’r Cynllun Gostyngiadau Treth y Cyngor presennol ar gyfer 
blwyddyn ariannol 2021-22, ynghyd â phob disgresiwn lleol y cytunwyd arnynt yn 
flaenorol. 
 

 
10. 2il GYNLLUN DATBLYGU LLEOL NEWYDD BWRDEISTREF SIROL CAERFFILI HYD AT 

2035 – CYTUNDEB CYFLENWI DRAFFT 
 
 Ystyriwyd yr adroddiad a oedd yn gofyn am gymeradwyaeth y Cyngor i ymgynghori ar 2il 

Gynllun Datblygu Lleol Newydd Bwrdeistref Sirol Caerffili hyd at 2035, y Cytundeb Cyflenwi 
Drafft, am naw wythnos, gan ddechrau ddydd Llun 25 Ionawr 2021 a dod i ben ddydd Llun 29 
Mawrth 2021. 
 
Nododd y Cyngor yr effaith a gafodd amgylchiadau eithriadol COVID-19 ar y broses, a oedd 
wedi arwain at ganslo'r ymgynghoriad chwe wythnos gwreiddiol. Gan fod y cyfyngiadau’n 
parhau, cynigiwyd bellach i gynnal yr ymgynghoriad dros naw wythnos, er mwyn caniatáu mwy 
o amser i gymryd rhan yn y broses. 
 
Ar ôl ei ystyried yn llawn, cynigiwyd ac eiliwyd, am y rhesymau a roddwyd yn adroddiad y 
Swyddogion, y dylid cymeradwyo'r argymhellion ynddo. Cytunwyd ar hyn yn unfrydol trwy 
Microsoft Forms a thrwy gadarnhau ar lafar. 
 
 PENDERFYNWYD:  
 

(i) cymeradwyo ymgynghori ar y Cytundeb Cyflenwi Drafft.  
 



 
 

 

(ii)  bod y Cytundeb Cyflenwi Drafft bellach yn destun ymgynghoriad o naw wythnos 
gan ddechrau ddydd Llun 25 Ionawr 2021 a gorffen ddydd Llun 29 Mawrth 2021. 

 
11. CYNLLUN DATBLYGU LLEOL CYNGOR BWRDEISTREF SIROL CAERFFILI – 

DATGANIAD CYFLENWI TAI 
 
 Ystyriwyd yr adroddiad a gyflwynwyd yn flaenorol i’r Pwyllgor Cynllunio ar 2 Rhagfyr 2020. 

Roedd yr adroddiad yn gofyn am gymeradwyaeth y Cyngor i fabwysiadu'r Datganiad Cyflenwi 
Tai a'i argymhellion yn sail i’r Awdurdod Cynllunio Lleol hwn ffurfio penderfyniadau cynllunio yn 
y dyfodol. 

 
 Cydnabu'r Aelodau'r angen am dai, a chefnogwyd hyn yn fawr iawn, ond na ddylai'r datblygu 

fod ar draul safleoedd tir glas, ac y dylid archwilio a datblygu safleoedd tir llwyd yn gyntaf. 
Gofynnwyd am eglurhad mewn perthynas â pharagraff 5.6 o'r Datganiad. Esboniodd 
swyddogion fod y safleoedd y cyfeiriwyd atynt yn y datganiad yn adlewyrchu'r rhai sydd wedi 
cael caniatâd cynllunio ac a fyddai’n darparu nifer fawr o unedau dros y blynyddoedd nesaf. 
Fodd bynnag, hyd yn oed gyda'r safleoedd hyn, rhagwelwyd y bydd y rhagolwg o’r hyn sydd 
wedi’i gwblhau ar gyfer 2020-21 yn parhau'n llawer is na'r gofyniad cyfartalog blynyddol. 
Cadarnhaodd y Swyddog fod rhai o'r ceisiadau y cyfeirir atynt yn y cwestiwn wedi'u hennill ar 
apêl, ac y byddai'n rhaid ystyried unrhyw geisiadau yn y dyfodol pan gânt eu cyflwyno yn ôl eu 
rhinweddau unigol. 

 
 Ar ôl ystyried yr adroddiad yn llawn, cynigiwyd ac eiliwyd, am y rhesymau a roddwyd yn 

adroddiad y Swyddog, y dylid cymeradwyo'r argymhelliad ynddo. Cytunwyd ar hyn gan y 
mwyafrif a oedd yn bresennol, trwy Microsoft Forms, gan nodi bod 1 yn erbyn a bod 3 yn ymatal.  

 
  PENDERFYNWYD:  
 
  (i) nodi sylwadau'r Pwyllgor Cynllunio. 
 

(ii)  Cymeradwyo'r Datganiad Cyflenwi Tai a'i argymhelliad yn sail i’r Awdurdod 
Cynllunio Lleol ffurfio penderfyniadau cynllunio yn y dyfodol. 

 
 
12. DATGANIAD TECHNEGOL RHANBARTHOL AR GYFER GWEITHGOR AGREGAU 

RHANBARTHOL DE CYMRU (SWRAWP), AIL ADOLYGIAD 
 
 Datganodd y Cynghorydd B. Miles fuddiant personol, ddim ond gan fod aelod o'r teulu yn rhedeg 

chwarel yn ardal y rhanbarth. 
 
 Ystyriwyd yr adroddiad a oedd yn gofyn am gymeradwyaeth y Cyngor i Ail Adolygiad y 

Datganiad Technegol Rhanbarthol fel sy’n ofynnol gan y Nodyn Cyngor Technegol Mwynau 
(MTAN) 1: Agregiadau.  

 
 Nododd yr Aelodau fod gan Lywodraeth Cymru bwerau diofyn i ymyrryd yn y broses o 

ddosrannu mwynau petai popeth arall yn methu, a gofynnwyd am eglurhad ynghylch y 
tebygolrwydd y byddai hyn yn digwydd. Cadarnhaodd swyddogion y byddai hyn yn annhebygol 
iawn, ac yn gyffredinol fod Awdurdodau Lleol yn gytûn ar y datganiad ymysg ei gilydd, yn rhan 
o broses archwilio’r Cynlluniau Datblygu Lleol. 

 
 Gofynnwyd am eglurhad ar amrywio lefelau categorïau chwareli, ac a ellid cychwyn defnyddio 

chwareli, sydd wedi cau, unwaith eto. Cadarnhaodd y Swyddog fod lefelau gwahanol yn bod, 
megis gweithredol, anweithredol, segur ac wedi cau. Er ei bod yn bosibl i chwareli segur neu 
anweithredol ailgychwyn, byddai hyn ond yn digwydd ar ôl bodloni amodau ac adolygiadau 
caeth. 

 



 
 

 

Ar ôl ystyried yr adroddiad, cynigiwyd ac eiliwyd y dylid cymeradwyo'r argymhellion ynddo. 
Cytunwyd ar hyn yn unfrydol trwy Microsoft Forms a thrwy gadarnhau ar lafar. 

 
PENDERFYNWYD cymeradwyo’r Ail Adolygiad o’r Datganiad Technegol Rhanbarthol 
fel sy’n ofynnol gan y Nodyn Cyngor Technegol Mwynau (MTAN) 1: Agregiadau. 
 

 
13. Llythyr Blynyddol Ombwdsmon Gwasanaethau Cyhoeddus Cymru ar gyfer 2019-2020 
 

Ystyriwyd yr adroddiad a oedd yn cyflwyno Llythyr Blynyddol Ombwdsmon Gwasanaethau 
Cyhoeddus Cymru ar gyfer 2019-20. 
 
Ar ôl ystyried ei gynnwys yn llawn, nodwyd yr adroddiad. 
 
 PENDERFYNWYD nodi’r adroddiad. 

 
14. PANEL ANNIBYNNOL CYMRU AR GYDNABYDDIAETH ARIANNOL: ADRODDIAD 

ATODOL AR YR EGWYDDORION MEWN PERTHYNAS AG AD-DALU COSTAU GOFAL 
 
 Ystyriwyd yr adroddiad a oedd yn gofyn i'r Cyngor gymeradwyo'r egwyddorion sydd ynddo, ac 

awdurdodi’r Pennaeth Gwasanaethau Democrataidd i ddiweddaru Rhestr Cydnabyddiaeth 
Ariannol Aelodau er mwyn adlewyrchu darpariaethau'r Adroddiad Atodol yn ôl yr angen. Byddai 
hyn mewn ymgynghoriad â Chadeirydd ac Is-gadeirydd y Pwyllgor Gwasanaethau 
Democrataidd. 

 
 Nodwyd bod yr adroddiad wedi'i gyflwyno'n flaenorol i'r Pwyllgor Gwasanaethau Democrataidd 

a oedd wedi nodi a chefnogi'n unfrydol yr egwyddorion a nodwyd yn yr Adroddiad Atodol. 
 

Ar ôl eu cynnig a’u heilio, am y rhesymau a roddwyd yn adroddiad y Swyddogion, 
cymeradwywyd yr argymhellion. Cytunwyd ar hyn yn unfrydol trwy Microsoft Forms a thrwy 
gadarnhau ar lafar. 

 
 
  PENDERFYNWYD:  
 

(i) cymeradwyo’r egwyddorion a nodir yn yr Adroddiad Atodol, a’u rhoi ar waith. 

(ii)  awdurdodi’r Pennaeth Gwasanaethau Democrataidd i ddiweddaru Rhestr 
Cydnabyddiaeth Ariannol Aelodau er mwyn adlewyrchu darpariaethau'r 
Adroddiad Atodol yn ôl yr angen. Byddai hyn mewn ymgynghoriad â Chadeirydd 
ac Is-gadeirydd y Pwyllgor Gwasanaethau Democrataidd. 

 
 

15. TALIADAU PARCIO CEIR 
 
 Cadarnhaodd y Maer yr ystyriwyd yr adroddiad yn eitem frys gan y Cabinet ar 9 Rhagfyr 2020. 

O dan ofynion y Cyfansoddiad, rhaid rhoi gwybod i'r cyfarfod Cyngor nesaf sydd ar gael am 
unrhyw benderfyniad a wnaed fel mater o frys, gan roi'r rhesymau dros yr eitem brys. Felly, 
gofynnwyd i'r Cyngor nodi'r rhesymau dros yr adroddiad brys, a phenderfyniad y Cabinet. 

 
 Diolchodd yr Aelodau i'r Grŵp Gorchwyl a Gorffen ar Daliadau Parcio Ceir am eu holl waith yn 

hyn o beth, a chydnabuwyd ymdrechion Mrs Cath Forbes-Thompson, Rheolwr Craffu. 
Cydnabuwyd manteision parcio am ddim. Fodd bynnag, nodwyd bod y rhai sy'n gweithio yng 
nghanol trefi wedi manteisio ar y cyfle hwn, yn aml ar draul siopwyr. Cyfeiriwyd at ddarparu 
mesuryddion parcio newydd, ac os gellid eu rhaglennu i gynnig oriau parcio am ddim cyfyngedig 
wedi’u pennu ymlaen llaw. Cadarnhaodd swyddogion fod y peiriannau newydd wedi'u 



 
 

 

harchebu, ond yn anffodus nad oeddent yn gwybod beth oedd eu hunion gapasiti graddnodi; 
byddent yn diweddaru’r Aelodau yn dilyn y cyfarfod. 

 
 Gofynnwyd am eglurhad ynghylch a oedd potensial i ymestyn y trefniadau presennol, yn 

enwedig gan nad oedd effaith lawn COVID-19 ar fusnesau canol trefi yn hysbys o hyd. 
Rhoddwyd sicrwydd i’r Aelodau y byddai hyn yn cael ei fonitro tan ddiwedd y flwyddyn ariannol, 
ac y gellid ei adolygu bryd hynny er mwyn canfod y ffordd orau ymlaen. 

 
 Nodwyd yr adroddiad felly. 
  
 
 
 Daeth y cyfarfod i ben am 18:15pm 
 
 
 

Cymeradwywyd yn gofnod cywir ac yn amodol ar unrhyw ddiwygiadau neu gywiriadau y 
cytunwyd arnynt ac a gofnodwyd yng nghofnodion y cyfarfod a gynhelir ar 2 Mawrth 2021. 
 

 
_______________________ 

      MAER 
 


